
ТАСВИРИЙ САНЪАТДА КЛАСТЕР ЁНДАШУВИ СИФАТИДА СТЕАМ ТАЪЛИМИНИ 

ТАТБИҚ ЭТИШ 

Султанов Хайтбой Эралиевич 

Чирчиқ давлат педагогика институти  
“Тасвирий санъат” кафедраси доценти,  

Ўзбекистон, Чирчиқ 

Бердиев Достон Абдувоитович  

Чирчиқ давлат педагогика институти  
“Тасвирий санъат ва aмалий безак” 

 йўналили 1-курс магистранти,  
Ўзбекистон, Чирчиқ 

 

Бугунги кунда меҳнат бозори хусусияти жуда 

тез ўзгариб бориши билан таълим муаммолари 

янада муҳим аҳамият касб этиб, тоборо долзарб 

бўлиб бормоқда. Замонавий жамиятда инсоннинг 

ижтимоий-иқтисодий ва сиёсий фаоллиги ошмоқда, 

табиийки, бундай вазиятда жараён 

иштирокчиларининг касбий тайёргарлиги ва 

малакасига юқори талаблар қўйилади. Рўй бераётган 

барча жараёнлар таълимга фаол таъсир кўрсатади ва 

мамлакатнинг тарихий ривожланишининг янги 

шароитида муаммоларнинг самарали ҳал қилиниши, 

келажакда мамлакат тақдирини ҳал қиладиган ёш 

авлод таълим-тарбияси жуда муҳим масала эканлиги 

рўй-рост кўриниб қолди. Меҳнат бозорида 

рақобатбардош кадрларга бўлган талаблар 

ўзгарувчанлиги шароитида таълим тизимини янгилаш 

объектив заруратга айланиб бормоқда.  

Жаҳонда педагогик таълим тизимининг 

рақобатбардошлиги даражасини ошириш ва жаҳон 

стандартлари даражасига кўтариш замонавий 

шахснинг ҳис-туйғулари, диди, тафаккури, ахлоқий ва 

ҳаётий кўникмаларини тарбиялаш ҳозирги 

глобаллашув шароити учун муҳим аҳамият касб 

этади. Бундай шароитда тасвирий санъат таълими 

имкониятларидан фойдаланмай туриб мақсадга 

эришиш, ҳаётда жамият ва инсон тақдири тикилган 

долзарб ғояларни амалга ошириш асло мумкин 

эмас. Тасвирий санъат воқеликнинг бадиий 

инъикоси бўлиб, инсон камолотида, жамият 

ҳаётида улкан аҳамиятга эга. Шунинг учун бугунги 

инновациялар асрида замонавий бешта соҳани ягона 

таълим тизимига интеграциялашга асосланган 

STEAM тизими АҚШ ва Европада асосий таълим 

тенденциялардан бири сифатида ривожланмоқда ва 

кўплаб мутахассислар буни келажак таълими деб 

эътироф этишмоқда. Бу эса ўз навбатида 

инновацион технологиялар асосида узлуксиз 

таълим тизимини ўзаро интеграциялашни талаб 

этади.  

Шундан келиб чиққан ҳолда фанларни 

интеграциялаш орқали иқтисодиётни 

ривожлантиришга қаратилган СТЕМ атамаси пайдо 

бўлди. СТЕАМ ва СТЕМ ўртасидаги фарқ фақат 

битта А- Арт (санъат) ҳарфида, лекин ёндашувдаги 

фарқ жуда катта! Агар ушбу қисқартмани ёйсак, 

қуйидагиларни оламиз: STEAM - бу ижодкорлик 

санъати машҳур СТЕМ қисқартма иборанинг 

ривожланган кўриниши.– S – science ёки фан, T – 

technology яъни технология, E – engineering, инглиз 

тилида муҳандислик деган маънони англатади. A – 

art, яъни, СТЕАМ қисқартма иборанинг янги 

компоненти сифатида - санъат, яъни, мутлақо бошқа 

йўналишлар - рангтасвир, архитектура, 

ҳайкалтарошлик, мусиқа ва шеърият деб тушунилади 

ва M – math, фанларнинг маликаси - математика. 

Инглиз тилида бу шундай бўлади: табиий фанлар, 

технология, муҳандислик, санъат ва математика. 

Замонавий дунё тараққиётида ушбу йўналишлар 

жуда машҳур бўлиб, унга бўлган эътибор ошиб 

кетди. Шунинг учун бугунги кунда STEAM тизими 

АҚШ ва Европада оммалашган асосий 

тенденциялардан бири сифатида ривожланмоқда ва 

кўплаб мутахассислар буни келажак таълими деб 

эътироф этишмоқда.  

Лойиҳалаш ишларида фанлараро боғлиқлик ва 

амалий ёндашув ёрдамида ўқитиш ғоясига асосланган 

кластер ёндашуви татбиқ этилиши билан фанлар 

ўртасида интеграция жараёни ўрнатилади ҳамда 

санъатнинг қўшилиши лойиҳа иштирокчилари 

имкониятини кенгайтиради. Бу ерда кучли техник 

ёки математик қобилиятга эга бўлмаган талабалар 

гуруҳга эстетик жиҳатдан мукаммал лойиҳани 

амалга оширишда ёрдам бериши мумкин. 

Таълимга бундай ёндашув учун аввало илмий 

ва ижодий муҳит яратилиши зарур. Талабаларнинг 

фаол иштирокини таъминламасдан туриб, фақат 

ўқитувчиларнин сайъи ҳаракати билан жамоавий 

тадқиқот ишларини амалга оширишнинг иложи 

йўқ. Чунки ижодкорлик жараёни ҳар доим 

эркинлик, фидойилик ва янги ғояларга ташналик 

орқалигина амалга оширилади. Бу жараённи 

ташкил этишда: 

 биринчи навбатда ижодкорлик ва инновацион 

янгиликка мойиллиги бор ёшларни жараёнга жалб 

этиш, уларни қизиқтирадиган аниқ мақсадларнинг 

қўйилиши; 

 илмий-тадқиқот ишлари учун шарт-

шароитларни яратиш; 

 турли йўналишларда ижод қиладиган 

иштирокчилар ўртасидаги умумий мақсад ва ўзаро 

ҳурматга асосланган самимий муносабат; 

 ўз имкониятлари ва илмий-ижодий ишининг 

натижадорлигига ишонч уйғотиш муҳим аҳамиятга 

эга.  

Кластер ёндашуви орқали тасвирий санъат 

таълимида талаба-ёшлардаги ижодкорлик, 

яратувчанлик кўникмаларини тарбиялаш 

механизмларини ишлаб чиқиш муаммоларини чуқур 

тадқиқ қилинишини тақозо этади.  

Мана шундай кластер ёндашуви асосида 

Чирчиқ давлат педагогика институти “Тасвирий 

санъат” кафедрасида ташкил этилган илмий ва 

ижодий тўгараклар фаолияти орқали STEAM таълими 

йўлга қўйилганлигини кузатиш мумкин. Кафедрада 

“Тасвирий ва амалий санъат ҳамда дизайн илмий-

амалий тадқиқот лабораторияси” айнан мана шу 

мақсадда ташкил этилган. Бу лабораториянинг 

асосий мақсади: 

 Тасвирий ва амалий санъат ҳамда дизайн 

соҳаларида замонавий тадқиқот усулларини ишлаб 

чиқиш ва долзарб педагогик муаммолар бўйича 

олиб борилаётган илмий-тадқиқот ишларини, 

илмий-услубий ва тажриба-синов ишларини 

мувофиқлаштириш; 

 илмий-тадқиқот ва инновацион фаолиятни 

ривожлантириш тизимини шакллантириш, илмий 

фаолият билан шуғулланиб келаётган иқтидорли 

ёшларни қўллаб-қувватлаш, илм-фанга кенг жалб 

қилиш, соҳа бўйича илмий мактаб яратиш, 

кафедранинг илмий салоҳиятини ошириш; 

 кафедрада амалий ва инновацион илмий-

ижодий тадқиқотларни ривожлантириш, янги илмий 

мактаб яратиш, кадрлар салоҳиятини мустахкамлаш; 

 кафедрада олиб борилаётган илмий-тадқиқот 

ишлари бўйича тажриба-синов ишларини ўтказиш, 

фан, таълим ва тарбия ҳамда ижтимоий-сиёсий 

соҳани модернизация килиш учун тадқиқот 

натижаларини амалиётга жорий этилишига 

кўмаклашиш; 

 таълим олиш билан биргаликда талабаларга 

тадбиркорлик фаолиятини йўлга қўйиш бўйича 

амалий кўникмаларга эга бўлган кадрларни тайёрлаш, 

ёшларда фаол тадбиркорлик фаолияти уқуви ва 

кўникмаларини шакллантириш шарт-шароит 

яратишдан иборат.  

Хулоса ўрнида шуни шуни таъкидлашни 

истардикки, тасвирий санъатда кластер ёндашуви 

сифатида СТЕАМ таълимини татбиқ этиш 

инсонлардаги ўқитиш ва таълимга бўлган замонавий 

қарашлар ҳамда талабалардаги билим олишга 

бўлган муносабатларини ўзгартиради. Бундай 

ёндашув орқали амалий қобилиятлар юзага чиқади, 

талабалар иродаси, ижодкорлиги, турли вазиятларга 

мослашувчанлигини ривожлантирилади ва 

ҳамкорликда ижодий вазифаларни ҳал этишни 

ўрганади.  

Бундан ташқари кафедрада талабаларнинг 

илмий ва ижодий фаолият юритишлари учун қулай 

бўлган муҳит яратилади. Эркинлик, фидойилик ва 

янги ғояларга ташна бўлган талабалар ҳар 

томонлама фаоллаштирилади, жамоавий тадқиқот 

ишлари олиб бориш имконияти туғилади.  

 аниқ мақсадлар қўйиш орқали ижодкорлик 

ва инновацион янгиликка мойиллиги бор 

ёшларнинг ижодий фаолияти рағбатлантирилади; 

 илмий-тадқиқот ишлари учун шарт-

шароитларни яратилади; 

 ҳамкорликдаги изланишлар орқали турли 

йўналишларда ижод қиладиган иштирокчилар 

ўртасидаги умумий мақсад ва ўзаро ҳурматга 

асосланган самимий муносабат шаклланади; 

 ўз имкониятлари ва илмий-ижодий ишининг 

натижадорлигига ишонч ҳосил бўлади. 

Тавсиялар: Тадқиқотнинг хулосаларига таянган 

ҳолда қуйидаги амалий таклифларни келтириш 

мумкин: 

 тасвирий санъатда кластер ёндашуви 

сифатида СТЕАМ таълимини татбиқ этиш 

тажрибаларидан таълимнинг барча соҳаларида 

фойдаланиш мумкин; 

 бу мунозара кейинги тадқиқотларнинг 

бошланиш нуқтаси бўлиши мумкин деб ўйлаймиз 

ва ушбу мақолада кўтарилган муаммолар ечимини 

келажакдаги тадқиқотларда давом эттириш мақсадга 

мувофиқ бўлади. 

